
GOUVÈNÈ CUOMO ANONSE EKSPANSYON WI-FI GRATIS NAN ROBERT MOSES 

STATE PARK 
 
Gouvènè Cuomo jodia te anonse ke Wi-Fi gratis kounye a disponib nan Robert Moses 
State Park, yon plaj popilè Long Island avèk plis pase 3.4 milyon vizitè chak ane. Yo te 
enstale sèvis san fil gratis la nan chan 2, 3, 4 and 5, se grasa yon patenarya ant Biwo 
Park Eta, Lwazi ak Prezèvasyon Istorik, Toyota, ak Rezo Park American, epi bati sou 
Wi-Fi gratis ke yo te enstale ane pase nan Jones Beach, Niagara Falls, Saratoga Spa 
ak East River State Park. 
 
“New York fyè pou l kay pi bon ak pi bèl park nan peyi a, e ekspasyon Wi-Fi sa a pral 
atire plis vizitè nan gwo destinasyon anplennè yo—ranfòse touris ak delvope ekonomi 
Long Island,” Gouvènè Cuomo te deklare. “Nou pral kontinye devlope patenarya sa yo 
pou fè sistèm state park nou yo vin pi bon pase anvan, e mwen ankouraje tout Nouyòkè 
pou yo eksplore yon nouvo park pandan ete sa a.” 
 
Sèvis la, rele “Oh, Ranger!” Wi-Fi, fè pati de yon pwogram ki te posib grasa sipò Toyota: 
Ann ale Kote yo, avèk ekipman, enstalasyon, antretyen ak siveyans ke yo te bay 
kontribyab yo gratis. Vizitè ki nan park kap patisipe yo gen aksè a Wi-Fi nan de etap fasil: 
itilizatè yo sèlman chwazi Oh, Ranger! Wi-Fi ki disponib nan aparèy yo, apresa aksepte 
tèm ak kondisyon standa, e yo pral nan chemen pou yo gen aksè a entènèt gratis.  
 
Anplis pou bay koneksyon gratis pou plizyè milyon vizitè yo, Oh, Ranger! Wi-Fi egalman 
bay opòtinite pou pi byen siveye tandans sou frekantasyon nan park yo, jenere 
sansibilizasyon sou pwogram ak aktivite kap vini yo, ankouraje volontarya ak sipò 
gwoup zanmi park la tankou National Heritage Trust, sa ki sipòte Park Eta New York yo. 
Oh, Ranger! pwodui tou Gid Anyèl Park Eta New York. 
 
Komisyonè State Parks yo Rose Harvey te deklare, “Sou lidèchip Gouvènè Cuomo, nap 
amelyore eksperyans vizitè yo epi kontinye angajman nou pou mete ajou etablisman 
nou yo. Nou rekonesan pou patenarya nou avèk Toyota ak Rezo Park American pou 
amelyore ekipman park la avèk sèvis sa ki te rechèche anpil. Keseswa ou chwazi pou 
itilize Wi-Fi pou pataje foto nan tan reyèl zanmi ak fanmi kap eksplore park nou yo, 
oswa gen aksè a aplikasyon ak kat, gen aksè a teknoloji sa a se yon lòt fason pou atire 
moun pou pase tan lwazi presye nan park nou yo.” 

U.S.A, te deklare “Nou kontan anpil pou nou fè patenarya ak Biwo Park Eta New York, 
Rekreyasyon ak Prezèvasyon Istorik pou ede fè Oh, Ranger! Wi-Fi™. Nan ane ki sot 
pase a, plizyè milyon Nouyòkè te vizite park sa yo ki konekte epi ajoute Robert Moses 
State Park nan rezo a se yon ekstansyon natirèl. Toyota akeyi opòtinite pou fè yon 
diferans nan kominote lokal yo nan ede amelyore eksperyans vizitè yo nan pifò trezò 
espas lib nan tout Eta New York” 
 
Redaktè & Editè Anchèf American Park Network Mark Saferstein te deklare, “Toyota te 
mete sou pye yon egzanp enteresan sou benefis patenarya piblik/prive. Nou kontan 
dèske sipò kontinyèl yo te rann li posib pou elaji kolaborasyon sa ki gen siksè avèk New 
York State Parks. Objektif kolektif nou se pou ankouraje tout moun pou ale nan 
destinasyon anplennè yo nan bay koneksyon nan park Ameriken yo, yon bagay ke 
piblik la te wè tankou yon sèvis pibik espere, jis tankou elektrisite ak dlo potab. Nou 
espere ke lòt konpayi yo pral swiv direksyon Toyota.” 
 
Sou administrasyon Gouvènè Cuomo, Eta New York ap fè yon angajman istorik pou 
amelyore ak elaji aksè a aktivite anplennè. Pwogram NY Parks 2020 Gouvènè a se yon 
angajman plizyè ane $900 milyon nan finansman prive ak piblik pou State Parks de 
2011 a 2020. Bidjè Egzekitif 2015-16 Gouvènè a mete $110 milyon nan inisyativ sa a. 
 
Biwo Pak, Lwazi ak Konsèvasyon Istorik Eta New York sipèvize 180 pak ak 35 espas 
istorik eta a, epi gen 62 milyon moun ki vizite yo chak ane. Yon etid pa twò lontan de sa 
te jwenn New York State Parks jenere $1,9 milya nan aktivite ekonomik chak ane epi 
sipòte 20,000 djòb. Pou jwenn plis enfòmasyon sou nenpòt nan zòn lwazi sa yo, rele 
518-474-0456, oswa vizite www.nysparks.com, konekte sou Facebook, oswa swiv nou 
sou Twitter.  
 
Enfòmasyon sou Toyota 
Toyota (NYSE:TM), se pi gwo konstriktè otomobil nan mond lan ak kreyatè Prius ak 
veyikil gaz selil Mirai, angaje pou bati otomobil pou fason moun ap viv grasa mak 
Toyota, Lexus ak Scion nou yo. Pandan dènye 50 ane ki sot pase yo, nou te bati plis 
pase 25 milyon otomobil ak kamyon nan Amerik di Nò, kote nou fonksyone 14 izin 
manifakti (10 nan Etazini) epi anplwaye dirèkteman plis pase 42,000 moun (plis pase 
33,000 nan Etazini). 1,800 Konsesyonè nou yo nan Amerik di Nò (1,500 nan Etazini) te 
vann plis pase 2.67 milyon otomobil ak kamyon (plis pase 2.35 milyon nan Etazini) nan 
2014 – e apeprè 80 pousan tout otomobil Toyota yo ki te vann nan dènye 20 ane ki sot 
pase yo toujou sou wout la jiska jodia.  
 
Toyota fè patenarya avèk òganizasyon filantwopik yo nan peyi a, avèk yon aksan sou 
edikasyon, sekirite ak anviwonman an. Nan kad angajman sa a, nou pataje yon vas 
konesans konpayi an nan bati otomobil ak kamyon de kalite pou ede òganizasyon 
kominote yo ansanm avèk lòt non pwofi elaji kapasite yo pou fè bon bagay. Pou jwenn 
plis enfòmasyon sou Toyota, vizite www.toyotanewsroom.com.  

